                                  Дерсни темасы «Намыс эм насып».

«НАСЫП» - халкъ жомакъ

         Дерсни мураты:   1. Намысны эм насыпны юсюнден бизни халкъда къаллай ангылам жюрюйдю эртте заманлада эм бусагъатда.
                                   2. Сабийлени намысны эм насыпны юсюнден оюмларын бир бирлерине билдириу эм жашау бла аланы байланыу мадарла.3). Нарт сезлени магъаналарын ачыкълау бюгюннгю тема бла байлап.

Тема урока: «Намыс и счастье»
По мотивам народной сказки «Счастье». 


Цель урока: Понятие чести, достоинства, почитания старших у горских народов начиная с древних времен по сегодняшний день. 


Задачи урока: научить познать детей нормы воспитания наших предков и в рамках наших обычаев, связать эти нормы с современной моралью.

Дерсге керекли затла:къанга,телевизор бла DWD (дискле), проектор эм аны къангасы, сабийлени къоллары бла этилген суратла, таулу макъамла бла  таулу суратла: жаныуарланы суратлары, къамичи, топчукъ.
            Дерсни барыуу: 1. Дерсге низам салыу.
                                        2.Дерсде этиллик ишни, салыннган муратны юсюнден билдириу.

 Дерсни темасына кере ишлеу: 1.  Бюгюн биз дерсде бек магъаналы затны юсюнден селеширикбиз, намысны юсюнден. Таулу халкъда къачан да намысны хар адам бек багъалы кёргенди, намысдан бийик зат болмагъанды тауда. Намыс кеси да таугъа ушайды, ол бек багъалыды хар таулуну жюрегине. Адамлыкъ, намыс, адеп мында сатылмайдыла, кюмюшге, алтыннга алышынмайдыла. Тенгиз эски болмагъанча,адамлыкъ эски болмаз,дайым жангылай къалып,дегенди таулу халкъны эм сюйген назмучусу Къулийланы Къайсын.
                                                                     2. Ол  эски адетге кере биз къонакъны багъалы керебиз эм аны ючюн сезню эм алгъа къонакълагъа беребиз, «орус- малкъар группагъа беребиз».


Фонетическая зарядка (устаз бардырады къонакъ группа бла).         
(Къ) - ыйыкъ, таракъ, къойчу, къозу, къонакъ, къамичи, къылыч, омакъ.
(Гъ) - аммагъа, къойчугъа, суугъа, тапкагъа, тохтагъанды, узалгъанды.
(Нг) - манга, санга, анга, къанга, жангы, тангнга.
(Ё) - кёмюк, бёрю, ёгюз, шуёх, нёгер, кёгет.
(Ю) - жюн, кючюк, кюн, ариу, тюлкю, кюз, кюз арты, кюйюз, кюзлюк.
(Эки группа бирге ишлейдиле,малкъар группа болушхан этеди.)
                                                                     3. Энди уа таулу группа (къонакъбайла),сизге да быллай иш бериледи:-сизни назмучулукъ такъыйкъагъызды бусагъатда! Сизге къагъытла гитче назмучукъ бла-мардакемле бла – бериледи .Сиз аны окъуйсуз бек эсли, сагъыш этесиз эм жетмеген сёзлерин назму халда,рифма бла сёзле саласыз,магъанасына да эс бурасыз.
                                                     4. Биз а ишлейбиз андан ары.(орус группа бла)
а) «Бара-бара жюн тапдым» деген назму-жомакъны окъуйбуз. Назму- жомакъны сабийле окъуйдула, сезлерин айтадыла, назмуну келден айтадыла эм оюн этип, сахнагъа чыгъып, ойнайдыла. 

                                                    5. Малкъар группа бла иш.”Намыс”деген халкъ жомакъ бла ишлейбиз. а)Сабийле жомакъны кесек-кесек окъуйдула.Къаллай  сёзлени магъаналарын сиз ангыламагъансыз бу жомакъда? -сорады устаз.» «Ахлула»деген сёзню къалай ангылайсыз? б)Кесек-кесек жомакъны  хапар айтадыла окъуучула. в) «Насып» деген сезню къалай ангылайдыла сабийле.Сабийле, «насып» деген сёзню хар адам кесича ангылайды, алай сиз не оюм этесиз, «насып» - ол не затды, аны къайда кёрюрге, къайда табаргъа боллукъду? - Сабийле жууап бередиле насыпны юсюнден. г)Энди уа намысны юсюнден сабийле оюмларын айтадыла. Сабийле, сагъыш этигиз, «намыс» а - ол не затды? Аны къайда табаргъа боллукъду? Ол ахшы кийиммиди, татлы ашмыды, аны базарда, тюкенде сатып алыргъа боламыды? - Сабийле оюмларын айтадыла. д) «Насып» жомакъны сценка этип кергюзтедиле.   ж) Малкъар халкъны бек уллу байлыгъы барды,нарт сезле-намысны, насыпны, адепликни юсюнден. Оюн этип, эки группа эришип, ойнайдыла. Жомакъгъа этип келтирген суратларын сабийле кергюзтедиле. з)Энди уа къонакълагъа бир таулу жомакъны кесегин кергюзтедиле. Ол жомакъны аты «Къоркъакъ Галакчыкъ». Орус-малкъар группа ангылагъан сезлерин эм айтымларын айтадыла.
                                              Жангы тема бла ишлеу.
1) Намыс, адеп, адет:аласыз жашаргъа амал бармыды ,кесинги адамгъа санасанг? Хар адам да быланы юсюнден базынып айталамыды, кесине ёнчелеймиди? -Къыйынды анга жууап берген. Нарт таурухла, жомакъла – ата-бабаладан къалгъан байлыгъыбызды. Кязим,Къайсын-бизни ёхтемлигибиз. Хар заманда аланы назмуларында намысны юсюнден оюмла, сагъышла. Алай таулу тиширыу, сенден кёп ким биледи намысны, депни юсюнден?! Ким сынагъанды ёз жашауунда сенден кёп къатылыгъын аланы?! О, таулу тиширыу! Сенден адепли, сенден тёзюмлюбармыды дунияны башында инсан? Сенден тюз, сенден керти ким жазар аланы юсюнден? Жаланда сен! Зумакъулланы Танзиляны атын билмеген таулу угъай, бизни жерде жашагъан адам болмаз! Ма ол жазгъанды эм керти сёзлени намысны, таулу адетлени юсюнден! Тынгылагъыз аны сёзлерине сиз да,сабийле!     Юч окъуучу З. Танзиляны назмусун айтадыла келден (8-чи классыны окъуучулары) Сау болугъуз,къызла! Энди бу назмуну сёзлерин юлешигиз бизни окъуучулагъа да. (Къонакълагъа эм къонакъбайлагъа).
2) Жангы назмуну сезлерин юлешедиле. Сабийле назмуну бир кере окъуйдула.Устаз назму бла ишлейди, сабийлени назмуну ариу окъургъа юйретеди.
3) Сезлюк иш. Къонакъла эм къонакъбайла сезлени къангадан сезлюкге жазып аладыла.

                                                   Юй ишни бериу
                                                   Къонакълагъа: 1)Сезлени келден билирге.                                                                             2)Назмуну 4 кесегин ариу окъургъа.
                                                   Къонакъбайлагъа: 1)Сезлени келден.  2)Назмуну келден билирге.

Дерсни ахырында намысны, адепни юсюнден сабийлени оюмларын устаз ачыкъ этеди: НАМЫС БОЛГЪАН ЖЕРДЕ, БОЛАДЫ НАСЫП ДА, АЛА БИРГЕ АЙЛАНАДЫЛА, АЛАНЫ САТЫП АЛЫРГЪА ЖАРАМАЙДЫ, АЛА КЮМЮШДЕН, АЛТЫНДАН, УЛЛУ ЮЙДЕН, АРИУ КИЙИМДЕН ДА БАГЪАЛЫДЫЛА, АЛАНЫ ТАС ЭТЕРГЕ ЖАРАМАЙДЫ АДАМГЪА.
Сау болугъуз, барыгъыз да иги ишлегенсиз, барыгъызгъа да мен иги багъала, белгиле салама.

